
Natyrisht, migté e mi, ju s’duhet té prisni té dégjoni tani njé ligjératé té thelluar
dhe té mirépregatitur sepse nuk kam patur mé shumé se njé apo dy oré kohé pér t’u
menduar, por kam folur (edhe) mé paré mbi kété temé né universitet dhe shpresoj se do
jem né gjendje té rikujtoj pikat qé kam pérmendur aty e t’jua parages ato juve sonte.

Tibor Mende, njé studiues i famshém hungarezo-francez, njéri prej
mendimtaréve té shquar té sé sotmes né té kuptuarit e Botés sé Treté - si Afrika, Azia
dhe Amerika Jugore, ka shkruar njé libér té titulluar "Njé Shikim Mbi Historiné e sé
Nesérmes". Nuk do diskutoj até gé thonte ai, apo kété libér. Né vend té késaj, dua ta
parages kété shprehje té cilén e dégjova pér heré té paré nga ky njeri - dhe ¢’shprehje e
mrekullueshme qé éshté! Disa fjalé kané té njéjtén té drejté pér té jetuar posi njé person
(si¢ thonte André Gide), dhe nése nuk e kané té drejtén pér té jetuar, ato kané té drejtén
té zhvillojné njé mendim, sepse ndodh shpesh gé brenda nesh ka nje koncept pér té cilin
s’jemi té vetédijshém. Kur dégjojmé njé shprehje té ngjashme me té, kjo shprehje e
konceptit béhet né vetvete njé burim shfagjeje sé njé ideje dhe lindjes sé njé mendimi té
brendshém.

Shprehja "Historia e sé& Nesérmes" éshté njé shprehje e re dhe revolucionare.
Historia, né pérmbajtje dhe shpirt, ka pasqyruar gjithmoné té kaluarén. Histori d.t.th e
kaluara. Meqé shprehja "Njé Shikim Mbi Historiné e sé Nesérmes" éshté revolucionare,
béhet e garté se bota éshté ndérgjegjésuar pér faktin se sot duhet shkruar historia e sé
nesérmes gjithashtu, ose té paktén t&€ mendohet pér historiné e sé nesérmes. Ne duhet ta
kemi pranuar mé paré kété mendim dhe ta shohim historiné si njé shkencé té vérteté.
Historia do keté vleré vetém nése do shkruajmé edhe até té sé nesérmes. N.g.s historia
nuk na ndihmon té njohim té nesérmen ose té paktén njeriun e sé sotmes apo njeriun gé
do shfaget né té ardhmen, atéheré ajo do jeté e padobishme, sepse té gjitha shkencat
duhet sé paku té jené ndihmédhénése né té kuptuarit e genieve njerézore, jetés sé
njerézve té sé ardhmes dhe idealeve té genieve njerézore té sé sotmes dhe sé nesérmes.
Té kuptuarit e njeriut né té kaluarén duhet té jeté pikénisje gé té kuptojmé veten dhe té
ardhmen. Dua t’i hedh njé sy historisé té sé nesérmes, jo si¢ béri Tibor Mende, por sipas
asaj gé besoj veté. Ju kérkoj ndjesé nése toni im éshté ai i njé mésuesi e jo i njé
ligjéruesi, sepse profesioni im éshté ai i mésuesit. Pér fat té miré, fytyrat gé shoh kétu
jané kryesisht ato té studentéve universitaré gé jané té njohur me tonin dhe fjalét e mia.

Me géllim gé té kuptoni ¢faré kam pér té théné, dua qé té pérfytyroni njé kon.
Mbajeni kété kon né mendje deri né fund té ligjératés sepse kjo éshté platforma nga e
cila do flas. Ky kon pérbén sistemin e referimit té mendimeve, gjykimeve dhe ndijimeve
tona. Né c¢do qytetérim, shoqgéri dhe epoké, historia i shfaq njerézit e sé kaluarés jo si njé
zinxhir i ndérpreré, por né formén e hallkave gé pasojné njéra-tjetrén - ja se ¢’do té
thoté histori. Njerézimi, gé nga fillimi deri tani, ka kaluar 3,4,5,10 apo, sipas Tibor
Mendes, 27 periudha. Cdo stad, si njé gjé jetuese, e gené, ka njé shpirt, mendime dhe
prirje té vecanta. Ne sot dijmé se ¢do periudhé ka gjendje specifike, vecanti, mendime,
anime dhe pikésynime gé periudha paraprirése nuk i kishte. Késhtu, pér té kuptuarit e
cdo stadi nevojitet ky kon dhe ¢do periudhé mund té ndahet saktésisht sipas kétij
modeli. Me ané té njé studimi té kujdesshém, ne mund té parashikojmé té ardhmen.

Si shembull, mund té kthehemi tre shekuj prapa dhe ta zbatojmé kété model mbi
Mesjetén né Evropé. Baza e kétij koni, gé ka sipérfagen mé té gjeré, zihet nga shumica e
njerézve té shoqgérisé - njerézit e masés. Ky kon ka pjesén e poshtme dhe té sipérme e
si¢ e shihni, pjesa e poshtme e tij &shté mé e madhe se e sipérmja. Masa e njerézve né



cdo shoqgéri, nga piképamja e nivelit dhe véllimit, vendosen né kété pjesé té poshtme.
Intelektualét, dijetarét dhe mendimtarét e ¢do epoke gjenden né pjesén e larté té konit.
Ky grup quhet grupi i intelektualéve. Kjo d.t.th grupi, puna e té cilit né pérgjithési
vérvitet rreth mendimit, né vend té njé organi apo gjymtyri té trupit té industrisé.
Shkrimtarét, ‘ulematé, dijetarét, poetét, mendimtarét dhe filosofét ndodhen mes grupit
Sé pjesés sé sipérme té konit. Né cdo shogéri, njerézit e thjeshté gjenden né bazén e
konit dhe intelektualét né pjesén e sipérme té tij. Kjo éshté e vérteté edhe né shogérité
primitive. Kur ne e zbatojmé kété model koni te shogérité primitive, masat, fiset dhe
njerézit e thjeshté pérb&jné bazén e konit dhe ata kané njé grup ‘intelektualésh’ gé jané
mjekét popullorg, pleqté, fisnikét dhe personat gé, gjithsesi, u prijné njerézve.

Epoka té ndryshme kané kaluar. Ky kon zbatohet pér té gjitha ato. Kam véné re se
sa mé moderne té jeté era, aqg mé shumé zvogélohet baza e konit - d.m.th ajo e njerézve
té thjeshté - né dobi té nivelit té intelektualéve. Pra, véllimi i masés zvogélohet dhe ky
véllim i shtohet atij té klasés intelektuale. Kjo d.t.th gé numri i intelektualéve né ¢cdo
periudhé éshté mé i madh se né té méparshmet, sepse kultura béhet mé e pérhapur, ideté
béhen mé té hapura dhe shkenca e mendimet béhen mé mbizotérues, duke shkaktuar gé
njerézit té ngriten né nivelin e intelektualit. Nuk ka njé kufi ndérmjet klasés sé masave
dhe asaj té intelektualit. Duke u ngjitur lart népér kon, njerézit e thjeshté u afrohen mé
tepér intelektualéve dhe né nivelin mé té larté té konit, ndodhen pikérisht intelektualét.
Duke zbritur, intelektualét u afrohen masave té popullit, ndérsa duke u ngjitur ata u
largohen njerézve té thjeshté, gjersa arrihet kulmi, ku dijetarét dhe intelektualét marrin
trajtén e té adhuruarve pér mendjendriturit e ¢do epoke dhe shérbejné si njé burim pér
mendimin intelektual né cdo periudhé. P.sh sot, tipa si Jean-Paul Sartre, Bertrand
Russell dhe Laurent Schwartz jané né pjesén e sipérme té konit, né klasén intelektuale té
tij dhe njé njeri me shkollé t¢ mesme ndodhet né pjesén e poshtme té kétij grupi, prané
masés. Kjo éshté hyrja pér até gé kam pér té théné. Do té vazhdoj prej kétu.

Do e zbatojmé kété model té konit mbi Mesjetén. Kush ishin njerézit e thjeshté né
Mesjeté? Njerézit gé né Francé, Itali dhe Angli shkonin né kishé. Aty futen urdhérat e
priftérinjve dhe urdhérat qé shkollarét zyrtaré dhané né emér té Biblés, Pentaukut, té
Jezusit dhe Zotit. Ata e pranuan dhe e praktikuan kété. Ata ishin njerézit e thjeshté té
Mesjetés. | njéjti tip njerézish té thjeshté jeton né erén e re dhe ka té njejtat ndjenja dhe
tipare. Pér Krishtlindje, kur Papa shfaget né dritaren e Shén Palit, gindramijéra té
krishteré mund té shihen aty, qé thérrasin aq fort kur shohin rrobat e tij té pastra dhe
dekorimet, sa gé zhyten né ndjenja fetare dhe emocione té forta religjioze kur rikujtojné
Mesjetén. Ndjenjat dhe mendimet e tyre jané po ato mendime té njerézve gé jetuan tre
apo katér shekuj mé paré gjaté Mesjetés né Itali dhe Francé. Késhtu kur themi se sot
éshté epoka e re, nénkuptojmé se ka ndodhur njé ndryshim né klasén e intelektualéve té
Evropés, jo né até té njerézve té thjeshté. Késhtu, té gjitha mendimet tona duhet té
drejtohen pér gjetjen e vecantive té ¢do periudhe né nivelin e intelektualit.

Por ka edhe dicka tjetér dhe kjo éshté se né cdo epoké, pérkrah njerézve té thjeshté
né bazén e konit dhe intelektualéve né pjesén e sipérme té tij, shumé pak dhe fare rrallé
ekzistojné individé mendimet e té ciléve ndryshojné nga dhe u kundérvihen atyre té
intelektualéve dhe ideve té té shkolluarve. Ata nuk mund té futen tek njerézit e thjeshté.
Ata jané shkrimtaré dhe gjeni té médhenj té njerézimit. Ata nuk mund té vihen as né
klasén e intelektualéve. Pse? Sepse lénda e asaj qé kané pér té théné nuk éshté ajo né té
cilén besojné intelektualét dhe né thelb, ata kané sjellé mendime té reja né té cilat
intelektualét ende nuk besojné. Pérkundrazi, ata kané shqiptuar fjalé té reja gé kané
shpérthyer si njé bombé. C’grup jané ata? Atyre s’mund t’u jepet njé klasé, ata mund té



numérohen me gishta. Mund té thuhet se ata jané gjeni. Mund té thuhet se ata jané
njeréz gé thoné fjalé té reja té cilat bien ndesh me atmosferén mbizotéruese té shogérisé.
Ata u kundérvihen traditave té intelektualizmit dhe metodés sé shkencés e intelektit té
asaj epoke. Kjo éshté jashtézakonisht e réndésishme.

Kjo temé shfaget né fundin e Mesjetés. Njerézit e thjeshté jané té njéjté me ata gé
jetojné sot né Evropé. Ata i binden Kishés. Ata i binden dijetaréve té méparshém
religjiozé té Mesjetés. Té shkolluarit qé jetojné né Evropé, u shfagén pér heré té paré
(vetém) tre shekuj mé paré, pra né shek. XVII, njé shekull kur klasa intelektuale u
vendos né formén gé ka tani. Ata gé ne tani i mbajmé pér intelektualé dhe té shkolluar,
ata gé jané formuar me njé kulturé té re, jané kopje té intelektualéve gé u shfagen sé pari
né shek. XVII né Evropé. Edhe sot e késaj dite, shpirtéra té téré ushgehen prej tyre;
mendojné si ata dhe imitojné ideté, bindjet dhe mendimet e tyre shkencore. Késhtu, ata
jané njé shtesé tjetér pér ndjekésit e té shkolluarve gé u formuan né shek. XVII né
Evropé dhe (té cilét) vazhdojné té drejtojné universitetet, shkencén dhe jetén moderne
deri sot.

Kush ishin njerézit e shkolluar dhe intelektualét e Mesjetés? Ishin priftérinjté e
Krishteré, njeréz gé studionin né shkolla té pérngjitura me Kishén dhe géllimi i tyre
ishte té zbulonin té vérteta fetare. Synimi i tyre ishte té ndriconin njerézit, t’i udhéhignin
ata, ose dosido - t’i burgosnin njerézit né prangat, vargonjté, kallépin dhe géllimet e
religjionit. Késhtu, kur ky model koni zbatohet te Mesjeta, klasa intelektuale pérbéhet
prej priftérinjve dhe dijetaréve té fesé. Ju e dini veté se kush ishin shkollarét né Mesjeté,
por né shek. XV, XVI dhe XVII lindén njeréz dhe gjeni gé u ngritén kundér té
shkolluarve t& Mesjetés, gé kishin gené priftérinjté e Krishteré dhe ata sollén dicka té re,
por megjithaté nuk u formua ende njé klasé (e re) njerézish.

Feja dhe shkolla e mendimit e té gjithé kétyre njerézve ishte flakja e fesé sé
Krishteré apo adhurimit té Zotit, dhe ata e zévendésuan kété me njé shkollé tjetér
mendimi qé pérb&hej nga parimet e metodave té atyre njerézve gé u shfagén né majén e
konit gjaté shekujve XVI, XVII dhe XVIII. Ata zévendésuan adhurimin e Zotit, gé kish
gené feja e intelektualéve té Mesjetés, me adhurimin e shkencés. Ndérkohé qé feja
thonte se duhet pranuar ajo gé ndodhet ne tekstet e miratuara fetare dhe se ¢dogjé e
papérmendur aty duhet hedhur tej, kéta thonin se besonin vetém né até gé mendonin dhe
vértetonin pérmes shkencés dhe pérvojés e se ata nuk e pranojné até gé nuk ekziston -
edhe pse librat fetaré dhe té shenjté e pérmendin até - pérderisa ta kené vértetuar kété
me ané té eksperimentit dhe kérkimit shkencor. Késhtu, adhurimi i shkencés pérfshiu
thirrjen e paré, parullén e paré gé gjeni té médhenj si Kepler dhe Galileo e madje té tjeré
pérpara tyre, shpallén; njé kushtrim ndaj klasés sé intelektualéve té fesé sé Mesjetés.
Kjo Kklasé intelektualésh sé fesé reagoi kundér njerézve me ide té reja. Ata i dénuan, i
quajtén heretiké, i dogjén; i hodhén né gjyq (gjyqi i Galileos éshté i famshém). Pérse?
Sepse ata ishin individé gé po flisnin pér ide té reja té cilat kundérshtonin intelektualét
dhe té shkolluarit e asaj shogérie. Késhtu, né fund té Mesjetés, ishin njerézit e thjeshté
dhe té shkolluarit (t¢ mésuarit e fesé, té bashkangjiturit e Kishés) e mbi ta disa individé:
10 apo 20 njeréz - gjeni gé u ngritén megjithé ideté e Shkollés s& mendimit té kétij
grupi té Kishés. Por ata nuk ishin aq té numért sa té krijonin njé klasé né shogéri. Ata
ishin individé té rrallé.

Nése e zbatojmé kété model koni mbi erén pasuese, d.m.th até té sotme (shek.
XVII deri XX - kohézgjatja e erés sé re), do shohim se klasa e njerézve té thjeshté s’ka
ndryshuar, vetém véllimi i tyre éshté zvogéluar e pak jané shkolluar dhe i jané ngjitur
grupit té sipérm. Neése studiojmé kété grup té sipérm, njerézit e shkolluar dhe



intelektualét e erés sé re gé pasoi Mesjetén, (do vérejmé se) kéta thoné té njéjtat gjéra qé
ata gjeni, ata individé té rrallé thané né shek. XVI; gjéra, té cilave intelektualét e asaj
ere nuk ia vuné veshin. Késhtu, ka gjithmoné gjeni né majé té konit né shoggéri, té cilét
gendrojné mbi klasén e shkolluar, té cilét shprehin ide té reja qé kundérshtojné ideté e
pranishme té klasés intelektuale dhe pastaj, né njé ményré deterministe, né erén pasuese,
fjalét e kétyre gjenive, qé jané té rrallé, té huaj dhe té vetmuar né shogéri, marrin
formén e njé shkolle mendimi pér njerézit e ditur té sé ardhmes. Kjo d.t.th, (se) shkolla e
mendimit sé periudhés pasuese pérbéhet nga bindje dhe njé ményré té menduari gé
shprehen nga individé té rrallé té erés pararendése. Késhtu, né ¢cdo periudhé shohim se
né majé té kétij koni, ekzistojné gjeni gé i kundérvihen klasés sé pranishme té formuar
dhe nuk ua véné veshin atyre. Pérplasja fillon. Kéta gjeni mbesin té rrallé dhe té huaj.
Pak nga pak opinionet e tyre pérhapen; ideté, ményrat e tyre té t¢€ menduarit dhe madje
veté ata shndérrohen né klasén e ardhshme té formuar dhe pastaj ky grup i ri e nxjerr
klasén e njerézve té shkolluar té epokés paraprirése jashté nga shogéria.

Kur i hedhim njé sy Evropés sot, shikojmé se ende ka priftérinj. Ata ende kané
pushtet, por shpirti i erés sé re i pérket té arsimuarve gé adhurojné shkencén, jo Zotin.
Késhtu, nése i zbatojmé kéto parime né epokén e re dhe nése e véshtrojmé até nga
piképamja e fesé, veréjmé se sipas modelit sociologjik té njé koni té kulturés, feja edhe
kufizon edhe formon bazén e kéndvéshtrimeve té njerézve té thjeshté. Shikojmé
gjithashtu se ka edhe njé grup gé adhuron shkencén. Feja e klasés sé té shkolluarve dhe
intelektualéve té sé sotmes éshté adhurimi i shkencés, e jo té paturit e ndjenjave dhe
bindjeve fetare. Késhtu, sipas késaj rregulle, né pérgjithési njerézit e mésuar té epokés
soné s’duhet té jené fetaré! Pérse? Sepse feja edhe kufizon, edhe formon bazén e
bindjeve té njerézve té thjeshté té epokés sé re, por - né ndryshim me situatén e
Mesjetés kur intelektualét ishin té gjithé religjiozé - intelektualét tani adhurojné
shkencén, d.m.th, ata jané ndjekés té konceptit té adhurimit té shkencés. Ideologjia e té
gjithé njerézve té arsimuar éshté adhurimi i shkencave, kundrejt urdhéresave fetare dhe
besimit né dogmé, udhézimeve e parimeve té pérkushtimit fetar gé duhet té ndigen pa
diskutim.

Njé gjé duket e sigurt dhe kjo éshté se feja i pérket njerézve té thjeshté po ashtu sic
I pérkiste né Mesjeté. Né themel té adhurimit té késaj klase té re dijetarésh géndron
adhurimi i shkencés dhe kur véshtrojmé, shohim né fakt se, gé nga shek. XVII deri tani,
sa mé tepér qé klasa e arsimuar i afrohet bazés dhe parimit t& adhurimit té shkencés, aq
mé shumé largohet ajo nga feja dhe né njéfaré mase, té shkolluarit e erés se re largohen
nga masat.

Ndérkohé gé né Mesjeté njerézit e shkolluar kishin njé bindje té pérbashkét dhe
flisnin me té njéjtin z& dhe ndanin njé géllim, sot té arsimuarit jané adhuruesit e
shkencés dhe fetaré jané njerézit e thjeshté. Ky éshté njé realitet gé s’mundet kurrsesi té
pérligjet, té shpjegohet apo té shquhet edhe pse éshté kundér temperamentit dhe
besimeve tona. Pér shkak té késaj, ndodh gé né Europé, Ameriké, Afriké, Ameriké
Jugore dhe né Iran e vendet Aziatike, sa mé shumé zgjerohet shkenca e re dhe klasa e re
e sapoedukuar, si¢ bénte né shekujt XVII, XVIII dhe XIX, aqg mé shumé feja vecohet
ménjané nga maja e modelit té konit té shogérisé duke mbetur vetém né bazén e konit.
Késhtu, feja dobésohet deri né pikén sa shkatérrohet ndérsa shkenca, té adhuruarit e saj
dhe besimi né vértetésiné e shkencés zéné vendin e saj. N.q.s ky model koni zbatohet
pér epokén e re té sotme, si¢ thashé, njerézit e thjeshté jané ende ata té Mesjetés. Ata
jané fetaré né mbaré botén. Ata kané fené e tyre t¢ méparshme. Né até shkallé gé té
sapoformuarit i afrohen adhurimit té shkencés, e cila éshté feja e késaj klase, ata béhen



té tjetérsuar nga traditat dhe feja e tyre kombétare duke u larguar prej saj. Té dhénat e
grumbulluara nga njeréz qé kané studiuar sociologjiné e feve né cilindo shtet t& Evropés
dhe Amerikés, né Lindje apo né Peréndim, e pasqyrojné kété mé sé miri.

Por, ka njé céshtje tjetér dhe kjo éshté se pérvec kétyre dy klasave, ne duhet té
kérkojmé edhe njé grup. Si¢ e kemi paré, ka né ¢do epoké gjeni dhe njeréz té vecanté,
njeréz gé jané té detyruar té vendosen né majén mé té larté té konit. Nga piképamja e
shkollimit dhe stilit té t¢ menduarit, fjalét e tyre mbizotérojné pérmbi mendimin e kohés
té njerézve té arsimuar. Numri i kétyre njerézve rritet né fund té ¢do ere. Té njohur garté
si¢ ishin Johannes Kepler, Isaac Newton, Francis Bacon dhe Roger Bacon, gé i dhané
formé opinioneve té njerézve té epokés sé tyre, ata marrin fuqi e forcé dhe formulojné
stilin e t¢ menduarit té intelektualéve té sé ardhmes. Kéta individé gé tani ndodhen né
majén e konit do té formojné njerézit e mésuar t€ sé ardhmes sipas atij ligji
determinizmi gqé pérmenda mé lart.

Késhtu, sipas késaj metode, ne mund t’i hedhim njé sy historisé té sé ardhmes. Si?
Nése i njohim kéta gjeni té& tanishém qgé jané né kulmin e konit dhe até se si ata
mendojné e nése mund t’jua parages juve ata gé ndodhen né majén e konit tani e t’ju
tregoj se si mendimet e kétyre gjenive u kundérvihen metodave t& mendimit té
adhurimit té shkencés nga té shkolluarit e tre shekujve té fundit, atéheré ne mund ta
zgjidhim problemin gé pérmenda. Ne mund té parashikojmé garté se si do té mendojé
klasa e mésuar e sé ardhmes né epokén gé do pasojé té tanishmen, dhe ¢faré prirjesh,
bindjesh dhe ndjenjash do té kené ata. Jemi té detyruar t’i vendosim gjenité e njerézimit
sot pérmbi klasén e shkolluar sepse, nga njéra ané, njerézit e shkolluar i konsiderojné
ata té mbi-shkolluar, dhe nga ana tjetér, jemi té detyruar t¢ mos i vendosim ata midis
njerézve té shkolluar té sé sotmes sepse ata mendojné dhe flasin ndryshe nga ky grup.

Njé gjeni i tillé &shté Guénon. Libri i tij "Kriza e Botés Moderne" dhe revista e tij
e studimeve fetare jané botuar né Evropé. Ai éshté njé gjeni i madh dhe dijetar francez
gé papritur revoltoi kundér shkencés dhe adhurimit té saj, shkoi né Lindje e u térhoq né
Egjipt - jo njé térhegje né kuptimin e sotém té fjalés, por pérkundrazi ai u largua nga
shogéria dhe ményra e té menduarit té sé sotmes, me géllim qé t’i pérgjigjej nevojés dhe
etjes sé madhe té popujve té Evropés. Njé tjetér ishte Alexis Carrel. Njé ndér veprat e tij
mé té famshme éshté "L'homme cet inconnu”, gé éshté pérkthyer né persisht megjithé
disa vepra té tjera té tij. Ai ka shkruar njé tjetér libér té quajtur "Meditimi im i
Pilgrimazhit t& Lourdesit". Njé tjetér éshté "’Le Cont de Louis’’. Ai shkroi "Fatin e
Njerézimit", botuar dy heré né persisht. Pérkthimi éshté i keq, por teksti ia vlen té
studiohet. Pastaj éshté Einstein, William James apo Gaston Bachelard, gé éshté
mendimtari-filosof mé i madh francez dhe pérbén shumé mé tepér nga ¢’shohin njerézit
e botés sot te Jean-Paul Sartre dhe Bertrand Russell. Jané gjithashtu Max Planck,
Georges Gurvitch, Patrick Donitz e Boris Pasternak, gé shkroi "Dr. Zhivago". Kéta
njeréz s’mund té vihen kurré né klasén e té shkolluarve té rinj, por mund té ndodhen
vetém né kulmin e konit, sepse né pérgjithési ata i kundérvihen adhurimit té shkencés.
Ata flasin kundér tij dhe fesé sé shkollaréve té tre shekujve té fundit. Natyrisht, s’mund
té thuhet se Guénon flet tamam si Max Planck dhe se Max Planck pérsérit fjalét e Alexis
Carrelit. Secili ka njé kéndvéshtrim té ri. Por ekziston dicka e pérbashkét. Pra, nése
gjejmé njé parim té pérbashkét, mund té dallojmé, me ané té metodés gé pérmenda, se
Ky parim i pérbashkét éshté njé prirje e re gé shihet né boté, nje solidaritet né té
kundérshtuarit e tendencés sé pérgjithshme té adhurimit té shkencés e cila éshté feja e
intelektualit té sotém. Kjo prirje e re né erén e ardhshme do té shndérrohet né fené e
intelektualit té€ larmisé té sé ardhmes dhe do e zévendésojé adhurimin e shkencés qé



pérbén fené e njerézve té shkolluar té sotshém. Né té gjithé kéta njeréz té
jashtézakonshém mbizotéron njé ide - ajo éshté ndjenja religjioze dhe besimi né
pérshpirtshméri qé ata e kané té pérbashkét, pa pérjashtim. Fatkegsisht, nuk kemi kohé
té citojmé secilin prej tyre.

Mund té pohojmé se Einstein kishte ndjenja t¢ médha religjioze. Por né thamé se
feja éshté baza e bindjeve té njerézve té thjeshté! A mund té themi se Einstein éshté
midis njerézve té thjeshté dhe atyre qé kané njé diplomé té shkollés sé mesme apo njé
gradé universtiteti ose njé inxhinier apo njé Doktor i Filosofisé si¢ jam veté dhe ndodhet
késhtu né klasén e té shkolluarve té rinj? Kurré! Prapéseprapé ai éshté fetar. Késhtu,
béhet e garté se pérvec adhurimit té shkencés, po shfaget njé mendim i ri né boté qé
pérbén valén mé té madhe t& mendimit sot. S’mund té themi kurré se feja e Einsteinit
apo Carrelit éshté e 1éndés sé njéjté me até té popullit té thjeshté. Ajo éshté njé fé gé
ndodhet pérmbi bindjet e intelektualéve, pérmbi shkencén. Késhtu, ekzistojne dy fé.
Njéra éshté ajo sé cilés i mungon shkollimi e shkenca - éshté kjo fé gé ekziston né
fundin e konit model. Tek ngjitemi niveleve té fesé, arrijmé njé ateizém shkencor né
erén toné dhe nése ngjitemi mé lart, arrijmé njé meta-fé. Kjo mund té shihet garté né
botén e sotme.

Shikojini té shkolluarit. Dikush éshté i shkolluar por feja e tij merret nga poshté
dhe ai e térheq pérgjaté até me vete si pjesé rezervé. Ai éshté béré njé inxhinier apo
doktor dhe e ka mbajtur fené e tij. Ai e mori até nga masat dhe e térhogi zvarré me vete.
Kjo éshté jonormale dhe duhet flakur tej. Nése atij i mungon feja, pér mendimin tim, ai
ndodhet mé prané njé feje té meta-shkencés e cila géndron pérmbi dhe (shtrihet) pértej
shkencés. Pérséri pastaj kemi njé person té shkolluar qé éshté fetar dhe shohim si ndjek
ai njé fé gé ndodhet pérmbi shkencén. Kjo éshté e garté nga ajo gé shkruan ai. Kjo fé
mund té vérehet te njerézit, universitetet, te mendimet. Kjo fé qé éshté mé pak se
shkenca géndron mé poshté se njerézit e shkolluar dhe feja gé ndodhet pérmbi shkencén
e cila s’i ka arritur lartésité e késaj, éshté njé fé qé e kané mbérritur mendimtarét e
médhenj té botés qé pérmenda dhe té cilét bota i njeh. Kéta njeréz géndrojné mbi té
shkolluarit. Ata jané gjenité e rinj. Shumé nga fjalét gé& ne kemi né Kur’an apo
(mendimet) gé i kemi pérftuar duke iu permbajtur Kur’anit nga afér, i dégjojmé papritur
né njé pérkthim ose njé tekst nga Max Planck, Einstein apo Carrel.

Shumica e kétyre njerézve qé pérmenda kaluan pérmes njé kohe krize, njé kohe
ateizmi dhe pastaj njé rigjetje, rizbulim té fesé pérmbi dhe pértej shkencés. Té gjithé ata
jané mes njerézve mé té shquar dhe miré-shkolluar gé kundérshtuan dhe u revoltuan
kundér adhurimit té shkencés. Pérzgjedhja e tyre e pérbashkét éshté kthimi i
pérshpirtshmérisé; kthimi i ndjenjave dhe ndijshmérive fetare. Gjaté tre shekujve té
fundit njerézit jané abuzuar dhe dénuar nga idea se feja éshté besimi i njerézve té
thjeshté dhe se (si e tille) duhet 1éné ménjané. Késhtu, ajo né té cilén duhet té besojmé
éshté se sot, si né shek. XVI, kur u shfagén gjeni gé sollén adhurimin e shkencés, kané
dalur gjithashtu gjeni gé nuk pérputhen me klasén e tanishme té shkollaréve. Fjalét e
tyre nuk jané njohur (pranuar) ende zyrtarisht. Ata nuk jané pérvetésuar né universitet;
megjithaté ata flasin pérmbi nivelin e universitetit. Mesiguri, mendimet dhe fjalimet e
kétyre njerézve formojné themelin e besimit té njerézve té shkolluar té sé ardhmes, té
ciléve ata do t’i japin trajté gjaté periudhés sé nesérme historike. Késhtu, padyshim feja
e sotme éshté njé kthim te feja gé ndodhet pérmbi shkencén, d.m.th e vérteta e fesé. Pra,
gjaté historisé mund té thuhet qé ne besojmé se sot era e adhurimit té shkencés nga klasa
e mésuar e formuar né shek. XVII, gé ¢oi né pérhuajtjen nga feja, po merr fund. Pérse?
Sepse tanimé kané dalé gjeni qé ndodhen mbi shkencén e sé sotmes dhe gé njoftojné njé



besim né njé Shpirt dhe Intelekt t¢ Madh né gjithési dhe nevojén e njerézimit pér té
adhuruar apo patur besim fetar.

Nése njé njeri &shté fizikan si Max Planck, ai flet késhtu: "Kepleri ishte njé dijetar
gé besonte né njé sistem térésisht té mencur, plotésisht té ndérgjegjshém dhe krejt té
vetédijshém pér té gjithé krijimin". Ai gjithashtu jep njé dijetar tjetér si shembull
(Tycho Brahen — sh.p) dhe thoté: "Ai nuk kishte njé besim té tillé né njé sistem total té
gjithésisé si dhe njé intelekt suprem gé ekziston dhe pér kété arsye, ai mbeti né nivelin e
njé studiuesi té vogél eksperimental. Ai mbeti né kété nivel sepse nuk besonte né njé
intelekt universal, ndérsa Kepleri besonte né té dhe prandaj ai u bé themeluesi i fizikés
sé re." Ja pra si flet ai. Einstein, né té njéjtén fushé thoté: "Ndjenja religjioze dhe besimi
né njé sekret t¢ madh né Krijim, éshté njé koncept thelbésor né kérkimin e madh
shkencor." Njé psikolog (W. James — sh.p) flet né njé ményré tjetér. Ai thoté: "Né fatin
e njerézimit, lutja éshté e nevojshme, adhurimi éshté i domosdoshém porsi nevoja pér
ushgim dhe pér ajér; ajo éshté njé nevojé e natyrshme. Nése né vetvete jemi té verbér
ndaj nevojés per adhurim, ne do té shkatérrohemi.” Njé njeri si Carrel, i cili nuk ge
kurré fetar dhe gé mori dy Cmime Nobel pér kérkimet gé kreu né zemrat e trumcakéve
dhe transplantimin e tyre, thoté: "Té adhuruarit &shté si t& marrurit frymé e té ngrénit
dhe éshté pjesé e nevojés soné mé té natyrshme fizike, neurologjike, psikologjike dhe
intelektuale." Ai vazhdon: "Nga mungesa e njé besimi té forté ne fé, Roma u
shkatérrua." Kéto jané fjalé t& Alexis Carrel, jo té njé prifti, jo té njé personi fetar né
bazén e konit. Alexis Carrel &shté njeriu i paré gé mori dy Cmime Nobel pér shkencén
dhe sipas fjalorit Larousse, ai ishte njé person i shquar, mendimi i té cilit pati njé ndikim
té madh pérgjaté shekullit XX. Ai pohon: "Nése adhurimi, lutja e Krijuesit té Dashur, i
higet shogérisé, ne kemi firmosur certifikatén e vdekjes sé asaj shogérie."

A flitnin késhtu njerézit e shkolluar té shekujve XVII, XVIII dhe XIX? Ata
thonin: "Nése uné s’mund ta shoh Zotin nén bisturi, nuk do ta besoj Até". Adhuruesit e
shkencés flitnin késhtu. Por sot, si¢ thoté Gurvitch, (8shté ndryshe): "Né shek. XIX,
sociologjia miratoi 198 ligje né té cilat besoi, por sociologjia né shek. XX s’beson né
asnjé ligj". Laurent Schwartz, matematikani mé i madh francez thoté: "Fizika né shek. e
XIX besonte se mund té shpjegonte té gjitha ¢éshtjet e jetés, edhe poeziné madje, ndérsa
sot fizika beson se nuk mund té arrijé té njohé as se ¢’éshté materia”. Pse éshté béré kaq
modeste shkenca né shek. e XX sipas Gurvitchit dhe pse krenaria e shekujve té XVI,
XVII, XVIII dhe XIX éshté thyer copash? Sepse njé eré e re po zé fill né boté. Shkolla e
mendimit té njerézve té ditur té sé ardhmes, né ndryshim me té mésuarit e té sotmes, do
té jeté njé shkollé religjioze mendimi, njé fé jo mé e ulét se shkenca, por pérkundrazi -
mé e larté se ajo.

